
Liesen a Liewen am Daischteren

Eng Propositioun vum
Ministére fir Educatioun, Kanner a Jugend

Em wat geet et?

Liesen am Daischteren

Liesen am Déischtere oder liesen, wann et daischter ass, huet eng ganz besonnesch Atmosphar: énnert
der Decke mat der Tascheluucht, aleng oder am Grupp, am Zelt oder énner dem Starenhimmel liese
mécht ville Kanner Freed. D’Déischtert |éisst eis Geschichten anescht erliewen — méi intensiv, méi no,
méi mysteriéis. Esou kann ee komplett a Geschichten andauchen an den Alldag hannert sech loossen.
Wann dést och nach am Kader vun engem Liesowend an der Famill oder enger Liesnuecht an der Schoul
stattfénnt, dann ass d’Begeeschterung vun de Kanner garantéiert.

Heiansdo huet een awer leider keng aner Wiel, wéi heemlech ze liesen, well verschidde Bicher verbuede
ginn. Zu all Zaiten, mee elo verstderkt erém, z.B. an den USA, gi (Kanner)bicher verbueden, aus
Schoulbibliothéiken erausgeholl an als schlecht bezeechent, an dat alles aus ideologesche Grénn.

Et ass derwaert ze kucken, wéi eng Bicher des “banned books” sinn an a Fro ze stellen, firwat si sollen
aus (Schoul)bibliothéike verdriwwe ginn.

Liewen am Daischteren

Normalerweis schlofe mir wann et ddischter ass, fir den Dag ze verschaffen. Mee et gétt och vill Liewen
an der Nuecht. Verschidde Ménsche si grad dann op de Been, z.B. well se nuets schaffen. Och eng
Hellewull Déieren sinn am Daischteren énnerwee, well se nuetsaktiv sinn. Et geschéie vill Saachen an
der Nuecht...

Am Daischteren erschéngt eis iwwerhaapt alles anescht a geheimnisvoll, besonnesch wann et Plaze
betréfft, wou keen Dagesliicht ass. Ennert der Aerd oder déif am Mier ass keng Luucht, an trotzdeem
hu Ménsch an Déier de Wee dohinner fonnt, fir dat Onbekannt ze entdecken, fir do ze liewen oder
d’Ressource vun do ze notzen. Et fénnt een do ganz spektakuldr Welten, vu vergaangenen Zaiten a vun
haut, souwuel vum Déier wéi och vum Ménsch erschafen. Vill Déieren hunn sech un d’Déaischtert
ugepasst an erschéngen eis dowéinst ganz ongewéinlech a friem.



Liesen a Liewen am Déischteren huet also vill Facetten an d’'Theema fénnt een a ville Kannerbicher erém.

D’Kannerliteratur bitt dozou eng Hellewull un Ureegungen, sief et an Erzielungen oder a Sachbicher.

Wat ka gemaach ginn?

Op der S&it vum SCRIPT http://www.script.lu fannt Dir eng Bibliografie mat e puer aktuelle
Kannerbicher, déi d'Theema vum Heldentum aus verschiddene Perspektive behandelt. Et ass e klenge
Choix; an de Schoulbibliothéike sti bestémmt vill aner Bicher zu weidere Facetté vum Theema.

Zum Motto vun 2026 bidde sech villerlee Bicher un:

Billerbicher oder Sachbicher vun Déieren, déi am Daischterten/énner dem Buedem/déif am
Mier liewen

(Sach)bicher iwwer nuetsaktiv Déieren

Bicher iwwer Welten, déi énnert dem Buedem an/oder déif am Mier leien

Geschichten, an deene Ménschen an/oder Déieren nuets oder an der Daischtert énnerwee
sinn

Geschichten, déi an der Nuecht spillen

Bicher, an deene Leit virgestallt ginn, déi an der Nuecht oder énnert dem Buedem schaffen
Kanner- a Sachbicher iwwer spektakular énnerierdesch Bauten (Tunnellen, Minnen, ...)
Sach- a erzielend Bicher, déi iwwer Entdeckungen vu fréieren Zaiten schwatzen, déi am
Buedem oder am Mier verstoppt sinn (Schéffswrack, Fossilien, ...)

“Banned books”

Et kann een zu désen Aspekter:

Geschichte liesen a virliesen, beschwatzen, veranneren, weiderspannen, aus enger anerer
Perspektiv erzielen (Audiodatei, Textdokument oder Multimediadokument,

Video, StopMotion, ...)

Geschichten erfannen, opschreiwen an illustréieren, déi sech am Déischteren oder an der
Nuecht ofspillen: Nuetswanderung am Bésch, Erforschung an enger Hiel, en Tauchgang déif
am Mier, ...

E Liesowend/eng Liesnuecht organiséieren

Eng Nuetswanderung organiséieren a bei engem Lagerfeier spannend Geschichte virliesen
De Klassesall verdonkelen fir an enger “heemlecher” Atmosphar, z.B. mat der Tascheluucht ze
liesen

Iwwer Kanner- oder Sachbicher schwatzen, déi aus ideologesche Grénn an anere Lanner
verbuede sinn/goufen (fréier z.B. Nazizait)

Unhand vun der Problematik vun de “banned books” de Kanner bewosst maachen, wéi
wichteg Toleranz a Meenungsfrdiheet an enger Demokratie sinn a wéi séier dés a Gefor
geroden

Eng Geschicht als Liestheater @émschreiwen an/oder opféieren


http://www.script.lu/

» Eng Geschicht (no)erzielen: als Schattentheater, mat Figuren/Objetenan engem
Schongkarton (Book in a box: https://www.edumedia.lu/lesson/book-in-a-box/), mam Babbelix
(www.babbelix.lu)

e En Trailer zu engem Buch maachen (Booktrailer) (eventuell fir en C4)
https://www.edumedia.lu/lesson/booktrailer-spannender-kann-lesen-nicht-sein/

Weéi kann ee matmaachen?
Als Klass, Zyklus oder ganz Schoul.

D’Responsabel aus der Schoulbibliothéik sinn d‘Kontaktpersoune fir déi Aktioun.

Umeldung (iwwert de Schoulbibliothecaire): mam Onlineformulaire
bis den 10. Méaerz 2026 : http://www.edulink.lu/fub6

Wat geschitt mat den Aktivitéiten, déi gelaf sinn?

A jiddwer Schoul sollen d’Aktivitéiten dokumentéiert an déi Dokumentatioun bis den 19. Mee 2026
erageschéckt ginn.

Flott wier et, eng kleng schréftlech Beschreiwung vun den Aktivitéite mat e puer Fotoen an digitaler
Form (Fotoen an 300 dpi-Printqualitéit) ze kréien. Passt och wgl. op, datt keng Kanner op de Fotoen ze
erkenne sinn. Schéckt d’Dokumentatioun wgl. per Mail un: anne-marie.antony@men.lu &
anne.biesdorf@men.lu & carole.frieseisen@men.lu.

D‘Ekipp vum SCRIPT wénscht lech an Are Schiilerinnen a Schiiler vill Freed bei den Aktivitéiten a seet elo
scho Merci fir d’Matmaachen.

